
رسنیـزه اعلاميـه

۱۴۰۲  د وري ۴مه

د طالبــانو د رهبـر د فرمانونو د اجرا، څارنې او تعقيب بنـسټ ته د لويې 

څــارنوالۍ راټيټـول

د طالبانــو رهبــر مــا هيبــت الله اخنــدزاده پــه يــو شــفاهي فرمــان ســره، د لويــې څارنوالــۍ بنســټ، چــې د هيــواد د عدلــي 

ــه دې  ــی. پ ــه اړول ــوی رياســت« ت ــب ل ــې او تعقي ــو د څارن ــو او فرمانون ــي بنســټ دی، »د احکام ــي سيســتم اصل او قضاي

فرمــان ســره د لويــې څارنوالــۍ نقــش او مقــام د طالبانــو د رهبــر د فرامينــو اجــرا تعقيــب او څارنــې تــه راټيــټ شــوی، او 

لــه جرايمــو ســره د مبــارزې، د عدالــت تاميــن او د هيوادوالــو د بنســټيزو حقونــو د ماتــړ پــه برخــو کــې د لويــې څارنوالــۍ 

ذاتــي صاحيــت ســلب شــوی دی.

دا لومــړی قضايــي بنســټ نــه دی چــې د طالبانــو لــه خــوا منحــل شــوی؛ د ۲۰۲۱ کال د اګســت پــر ۱۵مــه واک تــه د دې ډلــې 

د بيــا راګرځېــدو راهيســې، د افغانســتان د بشــر حقونــو خپلــواک کميســيون، د ټاکنــو د کميســيونونو، د ښــځو چــارو وزارت، 

او ښــځو او ماشــومانو د تاوتريخوالــي ســره د مبــارزې ځانګــړي محاکــم او څارنوالــۍ پــه ګــډون نــور معتبــر ملــي جوړښــتونه 

او بنســټونه هــم لــه منځــه تللــي، چــې د بشــر حقونــو د ارزښــتونو د ماتــړ، د قانــون د حاکميــت او د خلکــو د حقونــو د 

تاميــن پــه برخــو کــې يــې کار او فعاليــت کاوه.

د رواداري موندنــې ښــيي چــې طالبانــو پــه تېــرو ۱۹ مياشــتو کــې، جزايــي او مدنــي دوســيو تــه پــه رســېدنه کــې، پــه قانــون 

کــې د ذکــر شــويو اصولــو او الزاماتــو لــه رعايــت پرتــه، او د څېړنــې او د جــرم د اثبــات اړتيــا تــه لــه پاملرنــې پرتــه، افــراد 

پــه ســليقه وي ډول محاکمــه او مجــازات کــړي دي.

دا مهــال، د لويــې څارنوالــۍ د قانونــي وظايفــو پــه رســمي او قصــدي حذفولــو، او د طالبانــو تــر کنتــرول لانــدې محاکمــو 

تــه پــه نامحــدودو او تــر قانــون لــوړو صاحيتونــو قايليــدو، ويــای شــو چــې د عدالــت د تاميــن هيلــه نــه ده پاتــې، پــه 

ځانګــړي ډول پــه داســې وضعيــت کــې چــې اساســي قانــون لغــوه شــوی او مخکنــي جزايــي قوانيــن، او د محاکمــو د قانونــي 

دنــدو او واکونــو د تشــکيل قانــون هــم عمــاً تعليــق شــوي دي. دا چــاره پــه واقعيــت کــې د دې ښــکارندويي کــوي چــې 

حاکــم مقامــات پــه هيــواد کــې د عــادل او صالــح قضايــي نظــام د تاميــن لپــاره کومــه اراده نــه لــري. 

ســربېره پــر دې، دا فرمــان بــه د عادلانــه محاکمــې د اصولــو او موازينــو نقــض، دوســيو تــه د قانونــي رســيدنې تاخيــر او د 

محبوســينو بــي سرنوشــتۍ ، د فســاد ارتــکاب، او پــه پايلــه کــې د بشــر حقونــو لا ډېــر نقــض تشــديد کــړي.

رواداري د دې اقــدام د بــدو پايلــو اړونــد پــه جــدي اندېښــنې څرګندولــو، لــه حاکمــو مقاماتــو غــواړي، چــې د عدالــت تاميــن، 

د قانــون حاکميــت او د منصفانــه او د بشــر حقونــو پــر موازینــو ولاړ قضايــي سيســتم پــه ايجــاد، او هــم د افغانســتان د ملــي 

ارزښــتونو او بنســټونو پــه ســاتنه کــې، پــر خپلــو قانونــي مکلفيتونــو عمــل وکــړي.

